


Mavzuga oid adabiyotlarning tahlili (Literature review). Rivojlanib borayotgan dunyo hamjami-
yatida axborot xurujlarining inson faolivatiga ta’siri, virtual va vizual olamda fikrlar garama-qarshiligining
falsafiy jihatdan tahlili va talqinini o‘zbek faylasuf olimlari o‘rganib kelmogqda. Odamzot qadim-qadimdan
ideal jamiyat qurishni orzu qiladi. Ularga o°zicha “yangi dunyo”, “adolat olami” deb nom ham qo‘yadi.
Axboriy jamiyat konsepsiya ko ‘rinishiga kelgunga qadar ko*plab faylasuflar; J.Lixtaymning «postburjuazi-
varsi, R.Darendorfhing «postkapitalizmi», K.Bouldingning “postsivilizatsiyalashgan jamiyati”, G.Kanning
«postigtisodiy jamiyati» va R.Bametning «postneft»ga oid qarashlari biror ahamivyatga egadek edi go‘yo.
Axboriy jamiyat ularning mantiqiy davomi sifatida o‘rganilsa, «post»larning eng so‘nggisi, yva'ni F.Fuku-
yama iborasi bilan aytganda «tarix intihosi»dir.

Xususan, Q.Nazarov, [.Soifnazarov, A.Oshildiyev, O° Abilov, M.Qirgizboyev, A Abdunabiyev, D.
Alimova, M.Ortiqov, I Ergashev, S.Otamurodov, M.Quronov, B.To‘rayev, J.Ramatov, A Erkayev, A.
Muminov, B.Aliyev, N Nazarov, N. Hakimov, M. Mamatov, M.Qahhorova, A.Abdumalikov, A Sayitxonov
va S.Yo‘ldoshevlaming maqola va ilmiy ishlarida jamiyat uchun muhim bo‘lgan axborot madanivatning
inson falsafasiga ta’siri ko‘rsatib o‘tilgan [2;103-b.].

Tadqiqot metodologiyasi. Inson—jamiyat—davlat tamoyili asosida mamalakatimizda olib borilayot-
gan keng ko‘lamli ishlarning rivojiga qaratilgan. Axbort xurujidan shaxslami saqlab qolish va ularning sal-
biy oqibatlarining oldini olishga qaratilgan.

Tahlil va natijalar. Bugungi kunda “axborot urushi”, uning kishilik jamiyatiga o‘tkazayotgan psixo-
logik bosimi hagida ko‘p gapirilmogqda. Ma’lumki, antik davrdan boshlab mafkura va psixologik tushun-
movchilik kurashi hagqida har doim yozib kelishgan. Fikrlar jangi harbiy tushunmovchiliklarni kuzatib yur-
gan, bunday holatlar tarixda ko*plab sodir bo‘lgan. Axborot urushi deganda, nazariyachi S.Padover ko‘p
ming yilliklar davomida psixologik jang deb, “dushmanlarda kurashish ishtiyoqini so‘ndirish uchun barcha
kommunikatsiya turlaridan farqli o‘laroq, o‘zgacha ta’sirni tushunadi” [3; 3-b]. Hozir, gap OAVning roli,
birinchi o‘rinda televideniya va internet haqgida ketmogqda.

XXI asrga kelib, mafkura poligonlari yadro poligonlaridan ham ko*proq kuchga ega bo‘lib borayot-
gani, tabiiyki, ma’lum bir magsadlami amalga oshirishda katta-katta korporatsiyalar, turli siyosiy kuchlar
va markazlardan tashqari zamonaviy kommunikatsiva va axborot texnologiyalari bilan qurollangan omma-
viy axborot vositalari muhim rol o‘ynayotgani hech kimga sir bo‘lmay qoldi.

Bundan ham xatarlisi ayrim rivojlangan davlatlar axborot urushlarining matematik modellarini ta-
komillashtirishga zo‘r bera boshlaganlaridir, AQSHning razvedka bo‘yicha hisobotida alohida ta’kidlanga-
nidek, XXI asrga kelib, dunyo urushlarida aynan axborot urushlari hukmronlik qilmoqda. Ma’lumki, «ax-
borot urushi» iborasi birinchi bo‘lib 1976-yili Tomas Ronning Boyeing kampaniyasi uchun mo‘ljallangan
«Qurollar sistemasi va axborot urushi» nomli hisobotida tilga olingan bo‘lsa-da, ayni quroldan 1991-yil
AQSHning Quvaytga bostirib kirgan Iroqqga qarshi harbiy operatsiyalaridan keyin keng qo‘llanila boshlandi
[4:54-b.]. Harbiy harakatlar bilan bir gatorda, axborot urushi AQSH armiyasining tashviqot quroliga aylan-
gani bois sobiq Yugoslaviya, Afg‘oniston, Irogqa garshi amaliyotlar kutilganidan ham yaxshi natijalar ber-
di. Bu esajangovar operatsiyalar davrida axborot ta’'minotining roli keskin oshganini ham ko‘rsatdi. Ammo,
keyinchalik, Bolqondagi urush ortida Yevropa Ittifoqining igtisodivotini izdan chiqarish intilishi, Irogqa
qarshi kompaniya zamirida esa energetik zaxiralar ustidan nazorat o‘rnatish xohishi yotganligi ta’kidlana
boshlandi. AQSHda birinchi bo‘lib bu tizimni tanqidiy nuqtayi nazardan o‘rganish uchun maxsus prezident
komissiyasi tuzilganligini ham yoddan chigarmaslik kerak. Keyin esa ana shu komissiya xulosasi asosida
Prezident direktivasi ishlab chiqilib, u 1998-yili hukumatning axborot xavfsizligini ta’minlash siyosatining
asosiga ham aylandi. Bu borada karvonboshilik gilayotgan AQSHning milliy mudofaa universitetida axbo-
rot urushi va strategiyasi maktabining faolivat ko‘rsatayotgani, Kaliforniyaning dengiz maktabidagi infor-
matsion urush guruhiga ¢sa axborot operatsiyalari tamoyillari, psixologik operatsiya, axborot xuruji, reja-
lashtirish va baholash, axborot urushini baholash singari mavzular yuzasidan ma’ruzalar o‘qish yo‘lga qo‘-
vilgani, mamlakatdagi 1300 ga yaqin elektron va bosma ommaviy axborot vositalari u yoqda tursin, 5 ta
vangiliklar xizmatini birlashtirgan televideniya, radio, matbuot va internet tizimlaridan iborat agentlikning
200ga yaqin mamlakatda faolivat ko‘rsatayotgani, ular uchun hukumat budjetidan 350-500 million AQSH
dollari migdorida mablag® ajratilayotgani ham misol bo‘lishi mumkin [5;86-b.]. Rossiva ham keyingi payt-
larda, kechikib bo‘lsa-da, mazkur yo‘nalishda izchil harakatlarga qo‘l urdi. Hatto, mamlakat Mudofaa vazi-
rligining axborot-targ‘ibot markazi boshqa vazifalar bilan bir qatorda, dushmanning axborot resurslariga
xakerlik hujumlarini amalga oshirish bilan shug‘ullana boshladi. Ayrim manbalarga ko‘ra, raqibni qo‘rqi-
tish, uning axborot alogalarini yo‘q qilish, o°zinikini saglab golish, informatsiya va yolg‘on axborot tarqa-
tishni tashkil etish, mojarogacha va qurolli ziddiyat davrida birdek jamoatchilik fikriga ta’sir ko‘rsatish ana
shu markazning magsadi sifatida belgilab olindi.

